
свиней суть, токмо змиино шептание имуть, не токмо, грамотическых 
не ведяху словес, неже и поборников мужей философов, но ниже народных 
грамот ведят или умеют прочитати. Токмо в пияньстве и в объядении, 
и в нечистотах всегда, аки жабы в тине жируют. Таковым гроб отвърсх, 
грътань их. клокочют зловоние53 Ариево же,54 паче же и злее Ария 
во лжи и хулы на бога. 

Не мню же и сему55 сие святому Ипатию несладостно быти, еже 
произведохся в память его предложити, яже святии на обличение Арию 

л 7 изложиша, паче же и усладитеся ему о сем болма II непщую елма 
в нас Христос прославляется ныне единосущен богу отцу. О нем же 
святому Ипатию весь подвиг бысть с богоносными отцы во святом 
великом соборе перьвом. О нем же подвизася добре и все время 
живота своего. О нем же и блаженную коньчину прият побиением. По ис
поведании единосущныа троицы божественей смерть с страстию претрьпе. 
Како же ли не усладится и ныне святитель Ипатие? Нам болший подвиг 
его, еже о православной вере глаголющим и славящим56 с ним и нам 
препетую пресвятую троицу единосущну: триедино и едино три, бога 

л. 7 off. единаго в трех съставех,57 отца и сына и святаго духа животвоіірящаго. 
И Арий проклинается от правоверных, с ним же и новыя жабы, нырающии 
в тине злобесия страстей. 

Понеже чюжий Арий скверьными усты своими от священных словес 
зле на препирание изношаше к отцем перваа богопроповедников богодухно-
венная уста,58 яже в плоти смотрения отчим благоволением единороднаго 
сына божия господа нашего Исуса Христа претыкатись Ариеви вознепще-
вася к своей ему погибели, иже и надомяся59 разума помысл своих 60 раз-
седание Июдино пострада. Таково бо 6 1 что богопроповедник Павел писа 
в послании 62 Коринфом, яко Христу благоухание есмы богови во спасеных 

л. s и погибелных, || овем убо воня от смерти в смерть, овем же воня от жи
вота в живот, еже случися чюжему Арию воня погибели. Понеже писанная 
добре богопроповедники Арий прият зле, собрав бо словеса честная, яже 
от Евангелия и от апостола предлагааше к препиранию отцем, в них же и 
чюдотворивый63 сей отец Ипатие. Глаголаше же Арий: «Христос несть 
рожден от существа отча божия, но создан преже всех и тем сътвори бог 
всю тварь*. Писано бо есть,64 яко глаголет премудрость: Господь созда мя 
в начаток путий своих, в дела своа. И Петр в Деяниих глаголет, яко бог 
сътворил есть и господа и Христа сего Исуса. И Павел ко евреом пишет: 

л 8 об Верна рече сотворшему его. Сия свящііенныа глаголы Арие зле на хуле
ние единородному сыну божию господу и богу нашему Исусу Христу пред
ложи. Божественный же Ипатие с святым Афонасием добре 65 научиша 
нас 6 6 сия священныя глаголы приемше на смотрение, еже на спасение нам, 
единороднаго сына божия, яко же истинна во святом писании есть и 
глаголаше и проповедаше, яко есть премудрость съставная6 7 господь наш 
Исус Христос, и глаголет о себе воплотився в человечество, яко господь 
созда мя в начаток путий своих, в дела свои. Сия, еже въчеловечитися 
и распятись, и пострадати, и умрети за всяческая, и съоживити всяческая 
въскресением своим,68 и призвати вся языки в познание бога 6 9 отца, и 

л 9 оправдити вся, яко же самое сие писаііние показует. Не тварь бо созидати 
премудрость созда господь, но в начаток путий своих, в дела своя, созда 
господь премудрость, рекше искупити ны своею кровию богови отцу, а не 
еже Арий злословит хуля, глаголя, в дела своя созда бог премудрость 

